
Efni: Umsögn ríkisskattstjóra um frumvarp til laga um breytingu á ýmsum lögum um 
skatta og gjöld (tryggingargjald o.fl.). Þingskjal 350 -  314. mál, 151. löggjafarþing.

Ríkisskattstjóri hefur móttekið tölvupóst frá nefndasviði Alþingis, dags. 20. nóvember 2020, 
þar sem gefinn er kostur á að veita umsögn um ofangreint þingmál. Ríkisskattstjóri telur tilefni 
til að vekja athygli á eftirfarandi atriðum í tengslum við frumvarpið:

Um 12. gr. frumvarpsins

Í 12. gr. frumvarpsins er lagðar til breytingar á lögum um vörugjald af ökutækjum, eldsneyti 
o.fl. nr. 29/1993 þess efnis að ekki verði gerður greinarmunur á gerð sendibifreiða og annarra 
nýorkuökutækja til vöruflutninga í atvinnuskyni, sem knúin eru metani, metanóli, rafmagni eða 
vetni, hvað varðar undanþágu frá vörugjaldi. Ákvæðinu er ætlað að greiða leið ökutækja til 
vöruflutninga sem ganga að engu leyti fyrir jarðefnaeldsneyti, þ.e. bensíni eða dísilolíu.

Almennt bera ökutæki vörugjald eftir skráðri koltvísýringslosun, sbr. 3. gr. laganna, nema þau 
séu sérstaklega nefnd í 4. eða 5. gr. laganna. Ökutæki til vöruflutninga í skilningi laga nr. 
29/1993 eru ökutæki sem flokkast í vörulið 8704 í tollskrá. Þau ökutæki til vöruflutninga sem 
bera 13% vörugjald sbr. 4. gr. laga nr. 29/1993 eru sendibifreiðar, óskráningarskyld ökutæki til 
vöruflutninga og grindur með hreyfli og ökumannshúsi með viðbættu vörurými. Almennir 
pallbílar og önnur ökutæki sem flokkast í vörulið 8704 sem alla jafna eru með skráða 
koltvísýringslosun bera vörugjald skv. 3. gr. laganna enda hefur verið talið rétt, vegna almenns 
notagildis slíkra ökutækja, að flokka þau með fólksbifreiðum.

Bifreiðar sem hægt er að knýja með metani og metanóli njóta nú þegar ívilnunar á vörugjaldi, 
upp að vissu marki. Þannig skal lækka vörugjald að hámarki um 1.250.000 kr. á metan- og 
metanólbifreiðum sem bera vörugjald skv. 3. gr. laga nr. 29/1993 ásamt sendibifreiðum og 
grindarbifreiðum, sbr. 2. mgr. 3. gr. laganna. Til þess að sendi- og grindabifreiðar sem knúnar 
eru metani eða metanóli beri vörugjald, í ljósi þess að viðkomandi ökutækjategundir bera 
almennt 13% vörugjald, þarf tollverð þeirra í dag að vera yfir kr. 9.615.385 en slíkt er sjaldnast 
raunin. Í raun eru ökutæki til vöruflutninga sem knúin eru metani eða metanóli því að mestu 
undanþegin vörugjaldi samkvæmt núgildandi ákvæðum laga nr. 29/1993. Með því að tiltaka 
þessar bifreiðar einnig í 12. gr. frumvarpsins verða því á sama tíma tvær mismunandi ívilnanir 
sem gilda um sendibifreiðar, grindarbifreiðar og almenna pallbíla sem falla í vörulið 8704 í 
tollskrá. Breytingin myndi því fyrst og fremst víkka út ívilnanir á almennum pallbílum í vörulið 
8704 sem skráðar eru með metan sem aðalorkugjafa. Að lokum skal taka fram að metanbifreiðar 
eru oftar en ekki hannaðar þannig að þær geta einnig gengið fyrir jarðefnaeldsneyti þegar

Laugavegur 166 - 105 Reykjavík - Sími 442 1000 - skatturinn@skatturinn.is - www.skatturinn.is

mailto:skatturinn@skatturinn.is
http://www.skatturinn.is


^  Skatturinn

metantankur þeirra tæmist. Metanbifreiðar falla því ekki fullkomlega að markmiði ákvæðisins 
um að greiða leið nýorkuökutækja til vöruflutninga sem ganga að engu leyti fyrir 
jarðefnaeldsneyti.

Í ljósi þeirra ívilnana á vörugjaldi á metan- og metanólbifreiðum sem nú þegar eru til staðar í 
lögum nr. 29/1993 auk annarra sjónarmiða sem hér hafa verið nefnd leggur ríkisskattstjóri til 
að 12. gr. frumvarpsins tiltaki ekki metan- og metanólbifreiðar og orðist svo:

I  stað orðanna „ sem knúnar eru rafhreyfli að öllu leyti “ í r-lið 1. tölul. 4. gr. laganna kemur: 
og önnur ökutæki til vöruflutninga í atvinnuskyni sem eingöngu eru knúin rafmagni eða vetni.

Virðingarfyllst, f.h. ríkisskattstjóra, 

Hjalti B. Árnason.

